
Rezime/Abstract

Komunikacijski aspekti online oglašavanja u Bosni i Hercegovini neodvojivo su rezultat postepenog neformalnog učenja
vrijednosti prezentacije u okvirima poslovanja domaćih kompanija i brzorastećeg interesovanja korisnika interneta u Bosni
i Hercegovini za korištenje društvenih mreža kao novoomogućenog medija za dvostranu komunikaciju.Rezultati ovog
istraživanja svjedoče o mnogo većoj zainteresovanosti za ovu vrstu odnosa od korisnika društvenih mreža, nego druge
strane – oglašivača. Potrebe onih koji bi trebali da budu ciljna grupa oglašivača mnogo su veće nego što su to oglašivači
spremni ponuditi. S druge strane i jedni i drugi trebaju mnogo više znanja i iskustva kako bi se ovaj način razmjene
informacija i stvaranja povjerenja doveo do objektivnog nivoa kvaliteta.Najpopularnija društvena mreža kod korisnika
interneta u Bosni i Hercegovini je Facebook. Oglašivači su svjesni toga i koriste alate te kao i drugih mreža da dođu do
publike i klijenata, odnosno kupaca ili potrošača, ali izgradnja povjerenja na društvenoj mreži stalan je proces. Oglašivači
stalno trebaju nuditi nove ideje i nove prilike kako bi istovremeno i edukovali one koji prate njihov rad u realnom okruženju
i online. To se vrlo sporo događa, prvenstveno zbog ograničenog znanja upravljačkih struktura i marketara koji se još
primarno baziraju na oglašavanje putem tradicionalnih medija, dok su im prilike za oglašavanje na internetu u drugom
planu.

